
					Prawfddarllenwyd y dudalen hon

Rhyfedd dan ser y peru

Tra sai'r leithgar ddaear ddu.



Cannoedd a miloedd ymwelant—â'r lle,

O mor llon у tremiant!

A chael i'r pen uwchlaw'r pant

Eu boddio'n fawr y byddant.



	



Gwedi cael yn hael fwynhau—gwiw elwch

I'r golwg a'r clustiau,

Cân y tafod glod yn glau—i'r gwrthddrych,

Ar lethrau gorwych, drwy lithrig eiriau.








	HAFDY CADER IDRIS



GWNAETHPWYD plas addas dan ser—i fawrion

Ddifyru eu hamser,

Hwyliwyd coed, a heliwyd cêr,

I'w godi'n mhen y Gader.



Tŷ clodwych, mawrwych, mirain,—tŷ iachus,

Tŷ ucha' yn Mrydain,

Caerog adeilad cywrain,

Nerthawl, o anferthawl fain.[1]



	



Ei fuddiawl ethawl dylathau—gwiwrwydd,

Sy'n geryg difylchau;

Byrddau trwchus, clodus, clau,

O dderwydd, yw ei ddorau.



Ei gelloedd heb ddim gwallau—dda hinon,

Sydd hynod o olau;

